
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

śilāyāmēkasyāṃ jalanidhibhuvā kaśyapabhuvā
vilāsaṃ santanvan vinataśivasampūjitapadaḥ Á

jalādhāraprāntē sakalajanasarvēṣṭaphaladaḥ
kalāvasmin daivaṃ jayati cilukūrvēṅkaṭapatiḥ Á Á 1 Á Á

kaviḥ purāṇaḥ punaratra sa tvaṃ
valmīkajātō hradamadhyavartī Á

dvaipāyanō vēṅkaṭanātha taṃ tvāṃ
stōtuṃ pravṛttō’smi kavirvilajjaḥ Á Á 2 Á Á

śrīman ! cilukkūrpurakḷptavāsa !
śrīvāsa ! bhūyāttava suprabhātam Á

bhaktaikavaśya ! praṇatārtihārin !
prabhō ! dayāsāgara ! lōkanātha ! Á Á 3 Á Á

kṣatō’pi bhaktairayi ! mānivāsa !
tānakṣataṃ rakṣitumāttalīla ! Á

śrībhūsamāliṅgitavēṅkaṭēśa !
śrīman ! prabhō ! nastava suprabhātam Á Á 4 Á Á

abhyāgatā vēdavidāṃ variṣṭhāḥ
ādāya bhaktyā kusumōttamāni Á

phalāni bhavyākṣatapātrahastāḥ
svāmin ! cilukkūrsthita ! suprabhātam Á Á 5 Á Á

kṣīrābdhimadhyē bhagavan ! yathā tvaṃ
tathaiva madhyē hradayōridānīm Á

vasannihaivaṃ vivṛṇōṣi līlāṃ
tavāstu sarvōttama ! suprabhātam Á Á 6 Á Á

samalaṃ janamāgataṃ punaḥ
vimalaṃ kartumivāñjasā bhavān Á

kamalāvṛtamāsthitaḥ padaṃ
kamalāvāsa ! vibhāti kiṃ prabhō ! Á Á 7 Á Á

vipulavilōcana ! viśvapatē !
viṣamavilōcanavijñanuta ! Á

vijayavirōdhivināśaka ! bhōḥ
vijayavidhāṃ mama dēhi vibhō ! Á Á 8 Á Á

kṣīrāmbhōnidhimadhyavāsarasika svāmin ! parityajya taṃ
dēśē kēvalavāriṇā parivṛtē vāsaṃ vidhatsē kutaḥ Á

pīḍā kinnu pipīlikābhirabhavad mārjālabādhāthavā
kiṃ vā talpaviṣābhivṛddhirathavā’jīrṇaṃ payōmiśritam Á Á 9 Á Á

dayāsamāliṅgitamāgataṃ tvāṃ
kṣamāntarālīnamihāgatānām Á

dayasva ! nāthāyi ! vibhō ! kṣamasva
svāminnitīdaṃ punaruktamēva Á Á 10 Á Á

asmatpōṣaṇasaktacitta ! bhagavan !
śailāgratassarvataḥ

saṃvīkṣyātra mahāntamunnataguṇaṃ
bhaktaṃ sapadyāgataḥ Á

valmīkāntarahō ! vilīnasutanuḥ
santāḍitaśśōṇitaṃ

svāṅgāccāpi vamannabhūstava na vai
vaktuṃ pitṛtvaṃ kṣamāḥ Á Á 11 Á Á

ambhasyapārē nirataṃ bhavantaṃ
śṛṇvanti sarvē śrutimaulivākyāt Á

ambhasyapārē nirataṃ bhavantaṃ
sarvē’pi paśyanti kilātra lōkāḥ Á Á 12 Á Á

ēkaśilāyāṃ lakṣmyā bhūmyā yuktaṃ bhavantamānamya Á
ēkaśilāyāṃ rājyaṃ kiṃ tē’kurvannu rājānaḥ Á Á 13 Á Á
bālājīti matō hi māturacalē vālādṛtāgnēḥ kapēḥ

bālāmambunidhērvahannurasi tāṃ kālāmbudābhākṛtiḥ Á
kālāgāranirōdhanāya bhajatāṃ līlā anēkā ayan

kūlāntē sarasō’tra bhāti bhagavān jālānyaghānāṃ haran Á Á 14 Á Á
cilukūrśrīpurāvāsaśrīnivāsasya saṃstutiḥ Á
kṛtā śrīnidhinā sēyaṃ dhṛtā dātuṃ śriyaṃ kṣamā Á Á 15 Á Á

Á Á iti śrīcilukūrustutiḥ samāptā Á Á

